
				BESTELAKO XEDAPENAK

				HEZKUNTZA SAILA

				4554

				EBAZPENA, 2017ko irailaren 18koa, Hezkuntza Berriztatzeko zuzendariarena, zeinaren bitartez argitaratzen baitira 2016ko maiatzaren 31ko Aginduaren babespean emandako diru-laguntzak, jendeak horren berri izan dezan.

				2016ko ekainaren 21an, Euskal Herriko Agintaritzaren Aldizkarian argitaratu zen 2016ko maiatzaren 31ko Agindua, Hezkuntza, Hizkuntza Politika eta Kulturako sailburuarena. Horren bidez, diru-laguntzetarako deialdia egiten zaie hezkuntza-premia berezietako ikasleak eskolatu eta 2016-2017 ikasturterako Hezkuntza Laguntzako espezialistak kontratatu behar dituzten itunpeko ikastetxe pribatuei.

				Hezkuntza Berriztatzeko zuzendariak ebatzi zuen deialdia eta interesdunei banan-banan jakinarazi zaie ebazpena; beraz, deialdi-aginduaren 11.1 artikuluaren arabera, argitaratu egin behar dira emandako laguntzak, jendeak horren berri izan dezan.

				Horregatik, honako hau

				EBAZTEN DUT:

				Artikulu bakarra.– Euskal Herriko Agintaritzaren Aldizkarian argitara ematea, zabalkunde osoa izan dezan, Hezkuntza, Hizkuntza Politika eta Kulturako sailburuaren 2016ko maiatzaren 31n Aginduaren bidez deitutako laguntzen onuradunen zerrenda (ikus eranskina). Agindu horren bidez, deialdia egiten zaie hezkuntza-premia berezietako ikasleak eskolatu eta 2016-2017 ikasturterako Hezkuntza Laguntzako espezialistak kontratatu behar dituzten itunpeko ikastetxe pribatuei (2016ko ekainaren 21eko EHAA, 117. zk.).

				Vitoria-Gasteiz, 2017ko irailaren 18a.

				Hezkuntza Berriztatzeko zuzendaria,

				LUCÍA TORREALDAY BERRUECO.

